
Tsjippy rommele wat tusken de doazen en bakken yn it hok.
Heit wie dêr oan it opromjen.
En dat wie in moai putsje no’t mem in wike fuort wie.
“Wat sil heit dêrmei dwaan?” frege Tsjippy.
“Dêr kin ik toch noch wol mei boartsje?”
Heit sette wer in folle doaze op ’e oanhingwein.
“As der wat foar dy tusken sit, set ik it oan ’e kant. Okee?”
Tsjippy seach ynienen in fergrutglês út in doaze nei bûten stekken, pakte dat derút 
en die it yn syn broeksbûse.
Dêr koe er fêst wol wat mei.
Heit hie no in bak mei âlde skroeven en spikers te pakken en sette dy apart.
Tsjippy pakte daliks in hammer en begûn de spikers yn in planke te slaan.
Heit skodholle en rôle mei de eagen.
“Hee Tsjip, hjir hast in skepnet en in amer.
Kinst moai even kikkertsfiskjes fange yn ’e sleat.”

